
Postovani,

U skladu sa ¢lanom IV.B.3.7.c) (1) Ustava Federacije Bosne i Hercegovine, a u vezi
sa Cl. 178. i 179. Poslovnika Predstavnickog doma Parlamenta Federacije BiH (,Sluzbene
novine Federacije BiH*, br. 69/07, 2/08. 26/20 i 13/24) isa €. 171. 1 172. Poslovnika o radu
Doma naroda Parlamenta Federacije BiH (,Sluzbene novine Federacije BiH“, br. 27/03,
21/09, 24/20 i 60/24), radi razmatranja i usvajanja, dostavljam Vam PRIJEDLOG ZAKONA
O ZASTITI OD NASILJA U PORODICI | NASILJA PREMA ZENAMA U FEDERACIJI
BOSNE | HERCEGOVINE, koji je utvrdila Vlada Federacije Bosne i Hercegovine na 44.
sjednici, odrzanoj 11.12.2024. godine.

Prijedlog zakona se dostavlja na sluzbenim jezicima i pismima Federacije Bosne i
Hercegovine u printanoj i elektronskoj formi (CD).

S postovanjem,

Prilog:

- Prijedlog zakona na bosanskom jeziku,

- Obrazac B Tablica o uskladenosti za viSe propisa,
- Obrazac broj 1a,

- Obrazac broj 2 i

- Obrazac IFP-DA.

Co: Federalno ministarstvo pravde
gosp. Vedran Skobi¢, ministar

Adresa: Hamdije Cemerica 2, 71000 Sarajevo
Tel: +387 33 66 44 49, Fax_: +387 33 21 24 11,4387 3366 7269
vww.fbiviada.gov.ba
e-mail: sekretar@foihviada.gov.ba

ZAKON
O ZASTITI OD NASILJA U PORODICI | NASILJA PREMA ZENAMA
U FEDERACIJI BOSNE | HERCEGOVINE

I. OSNOVNE ODREDBE

Clan 1.
(Predmet Zakona)

Ovim zakonom ureduje se zastita od nasilja u porodici i nasilja prema Zzenama u
Federaciji Bosne i Hercegovine (u daljem tekstu: Federacija), osobe koje se u smislu
ovog zakona smatraju ¢lanovima porodice, krug zastiéenih osoba, subjekti zastite,
specijalizirane usluge podrske, postupak zastite Zrtava nasilia u porodici i nasilja
prema Zenama i mjere za zastitu od nasilja u porodici i nasilja prema Zenama, pomo¢
Zrtvama, te mjere za sprecavanje nasilia od osoba koje su uginile nasilje, uloga
udruZenja i fondacija u sistemu zastite Zrtava nasilja u porodici i nasilja prema Zenama,
te saradnja svih subjekata koji su u funkciji zastite od nasilja u porodici i nasilja prema
Zenama, prikupljanje podataka o primjeni ovog zakona i osnivanje Komisije za
pracenje primjene Zakona, te druga pitanja od znadaja za zastitu od nasilja u porodici
i nasilja prema Zenama u Federaciji.

Clan 2.
(Uskladenost s pravhom stecevinom Evropske unije)

Ovim zakonom se u zakonodavstvo Federacije djelimiéno preuzima Direktiva (EV)
2024/1385 Evropskog parlamenta i Vijeéa od 14. maja 2024. godine o suzbijanju
nasilja prema Zenama i nasilja u porodici (SL L2024/1385).

Clan 3.
(Cilj zakona)

Cilj ovog zakona je zastita Zrtava nasilja u porodici i nasilja prema Zenama (u daljem
tekstu: nasilja), te suzbijanje i prevencija ovog nasilja kojim se krie ljudska prava i
slobode koja su zagarantirana ustavima, zakonima, Konvencijom Vijeéa Evrope o
spre€avanju i borbi protiv nasilia prema Zenama i nasilja u porodici i prihvaéenim
medunarodnim ugovorima.

Clan 4.
(Javni interes)

Zastita od nasilja je od javnog interesa za Federaciju, kantone, gradove i opéine u
Federaciji.

Clan 5.
(Opéi principi pruzanja zastite od nasilja)

(1) Zastita od nasilia uredena ovim zakonom i drugim zakonima i propisima,
primjenjuje se u skladu sa medunarodnim ugovorima i standardima koje je
prihvatila Bosna i Hercegovina koji ureduju zastitu od nasilja, a primjenjivat ée se
u svim slucajevima radi osiguranja najdjelotvornije zastite prava Zrtve nasilja bez
diskriminacije po bilo kojem osnovu, kao §to su spol, rod, rasa, boja koZe, jezik,
viersko uvjerenje, politicko ili neko drugo mislienje odnosno opredjelienje,



nacionalno odnosno drustveno porijeklo, pripadnost nacionalnoj manjini, imovina,
rodenje, seksualna orijentacija, rodni identitet, uzrast, zdravstveno stanje,
invaliditet, brano stanje, status migranta ili izbjeglice, odnosno neki drugi status.

(2) Posebne mjere neophodne za sprecavanje i zastitu Zena od rodno zasnovanog
nasilja ne smatraju se diskriminacijom u smislu ovog zakona.

(3) Primjenu i provodenje ovog zakona u skladu sa svojim nadleZnostima osigurat ¢e
sudovi, tuZilastva, policijski organi, organi starateljstva i druge institucije nadlezne
za socijalnu i zdravstvenu zastitu i specijalizirane nevladine organizacie uz
obavezu zajedni¢kog i koordiniranog djelovanija.

(4) Institucije iz stava (3) ovog €lana trebaju osigurati da postupanja sa Zrtvama nasilja
i nasilnim osobama vr$e zaposlenici educirani za rad s navedenim osobama.

(5) Na djecu uginioce nasilja ne¢e se primjenjivati odredbe ovog zakona.

Clan 6.
(Ostvarivanje prava)

Zastita od nasilja ostvaruje se primjenom ovog zakona i drugih propisa kojima se
ureduje ostvarivanje prava Zrtava nasilja.

Clan 7.
(Zabrana diskriminacije)

IzraZzavanje u jednom gramati¢kom rodu, muskom ili Zenskom, ukljuéuje oba roda.

Il. POJMOVI | ZNACENJE IZRAZA

Clan 8.
(Znagenje izraza u ovom zakonu)

(1) Nasilie u porodici ozna¢ava svako djelo fizitkog, seksualnog, psihitkog odnosno
ekonomskog nasilja do kojeg dode u porodici ili domaéinstvu ili izmedu bivsih ili
sadasnjih bracnih partnera odnosno partnera, neovisno od toga da li uéinilac dijeli
ili je dijelio domacinstvo sa Zrtvom.

(2) Nasilie prema Zenama oznacava krenje ljudskih prava i oblik diskriminacije nad
Zenama i predstavlja sva djela rodno zasnovanog nasilja koja dovode do, odnosno
mogu dovesti do, fizicke, seksualne, psihicke odnosno ekonomske povrede
odnosno patnje za Zene, obuhvatajuéi i prijetnje takvim djelima, prinudu odnosno
protivpravno liSavanje slobode, bilo u javnosti ili u privatnom Zivotu.

(3) Rod oznacava drustveno odredene uloge, ponasanja, aktivnosti i atribute koje dato
drustvo smatra prikladnim za Zene i muskarce.

(4) Rodno zasnovano nasilje prema Zenama oznagava nasilje koje je usmjereno protiv
Zene zato $to je Zena, odnosno ono koje nesrazmjerno utice na Zene.

(5) Pojam ,Zena“ uklju€uje i djevojke ispod 18 godina starosti.

(6) Dijete u smislu ovog zakona je svaka osoba koja nije navrsila 18 godina Zivota.

(7) Organ starateljstva je centar za socijalni rad ili opéinska sluZba socijalne zastite
kojima su prema Porodi€énom zakonu Federacije Bosne i Hercegovine (,SluZbene
novine Federacije BiH", br. 35/05 i 31/14) povjereni poslovi starateljstva.

Clan 9.
(Radnje nasilja u porodici i nasilja prema Zenama)

(1) Radnje nasilja u porodici i nasilja prema Zenama, u smislu &lana 8. st. (1) i (2) ovog
zakona su:



a) primjena sile na fizicki integritet ¢lana porodice, bez obzira na to je li nastupila
povreda,
b) napad na psihicki integritet &lana porodice, bez obzira na to da li je nastupila povreda
psihi¢kog integriteta,
¢) postupanje koje moze prouzrogiti fizicku ili psihigku bol ili patnju &lana porodice,
€) drsko i bezobzirno ponasanje prema &lanu porodice,
¢) uzrokovanje straha ili osobne ugroZenosti ili povredu dostojanstva &lana porodice
ucjenom ili drugom prinudom,
d) verbalni napad, vrijedanje, psovanje, nazivanje pogrdnim imenima, te drugi nacini
grubog uznemiravanja ¢lana porodice,
dZ) seksualno nasilje, zlostavljanje, uznemiravanje i iskoristavanje ¢lana porodice,
d) pracenje, uhodenje i drugi sli€ni oblici uznemiravanja &lana porodice,
e) namjerno ostecenje, unistenje ili prometovanje zajednicke imovine ili imovine u
viasnistvu ili posjedu &lana porodice,
f) oduzimanje ili uskracivanje prava na ekonomsku neovisnost zabranom rada ili
drzanjem &lana porodice u odnosu ovisnosti ili podredenosti,
g) zabrana ili onemogucavanije koritenja zajednicke ili osobne imovine, raspolaganja
osobnim prihodima ili imovinom ste¢enom osobnim radom ili nasljedivanjem,
h) uskracivanje sredstava za odrzavanje zajednitkog domaéinstva i za brigu o djeci,
i) zanemarivanje djece u njihovom odgoju,
j) ponizavajuce postupanje prema djeci ili njihovo odgajanje fizigkim kaZnjavanjem,
k) oduzimanje djece ili izbacivanje iz stana ¢lana porodice,
I) uskracivanje izdrzavanja &lana porodice,
lj) zanemarivanje starih, bolesnih ili iznemoglih &lanova porodice u njihovom
njegovaniju ili lije¢enju,
m) ograniavanje slobode komuniciranja &lana porodice s drugim &lanovima porodice
ili drugim osobama,
n) nasilna izolacija ili ograni¢enje slobode kretanja ¢lana porodice,
nj) onemogucavanje pristupa ¢lanu porodice zdravstvenoj zastiti ili njezi,
0) iscrpljivanje radom, izgladnjivanje, uskraéivanje sna ili neophodnog odmora ¢&lana
porodice,
P) nepridrzavanje odluke nadleznog organa ili suda kojom je utvrdeno odrZavanje
kontakta djece s roditeliem s kojim dijete ne Zivi,
r) zadrZavanje putne isprave ili nekog dokumenta &lana porodice,
s) zloupotreba fotografija i snimaka &lana porodice s ciliem njegove diskreditacije ili
omalovaZavanja njegove osobnosti,
§) svaka druga radnja koja predstavlja nasilje u smislu &lana 8. st. (1) i(2) ovog zakona.
(2) Pod radnjom nasilja u porodici i nasilja prema Zenama smatraju se i prijetnje
radnjama iz stava (1) ovog €lana i prijetnje drugim radnjama koje predstavljaju
nasilie u smislu ¢lana 8. st. (1) i (2) ovog zakona.

_ Cian 10.
(Clan porodice)

Clanom porodice, u smislu ovog zakona, smatraju se:

a) bracni partneri ili bivsi bragni partneri i njihova djeca ili djeca svakog od njih,

b) vanbraéni partneri ili biv§i vanbraé&ni partneri i njihova djeca ili djeca svakog od njih,

c) srodnici: krvni srodnici i srodnici iz odnosa potpunog usvojenja u pravoj liniji bez
ograni€enja, a u poboénoj liniji zakljuéno sa &etvrtim stepenom, o€uh, maceha,
usvojenik i usvojilac iz odnosa nepotpunog usvojenja, srodnici po tazbini zakljuéno
s drugim stepenom bez obzira na &injenicu da je bra&na zajednica prestala,

d) osobe koje vezuje odnos starateljstva i udomiteljstva, osim ako je staralac
zaposlenik organa starateljstva,

€) osobe koje Zive ili su Zivjele u istom domacinstvu bez obzira na srodstvo,

f) osobe koje imaju zajednigko dijete ili je dijete zageto iako nikada nisu Zivjele u istom
domacinstvu,



g) osobe koje su medusobno bile ili su jo$ uvijek u emotivnoj ili intimnoj vezi, neovisno

od toga da li u€inilac dijeli ili je dijelio domadinstvo sa Zrtvom.

_ Clan 11.
(Zrtva nasilja)

(1) Zrtva nasilja u porodici u smislu ovog zakona je svaki ¢lan porodice ili domaéinstva,
koji je izloZzen radnjama nasilja u porodici iz &lana 8. stav (1) i &lana 9. ovog zakona.

(2) Dijete je Zrtva nasilja u porodici ako je bilo prisutno prilikom vrSenja nasilja prema
drugom €lanu porodice, iako radnje nasilja nisu preduzete prema njemu.

(3) Zrtva nasilia prema Zenama u smislu ovog zakona je svaka Zena izloZena
radnjama nasilja iz €lana 8. stav (2) i &lana 9. ovog zakona.

Clan 12.
(U€inilac nasilja u porodici i nasilja prema zenama)

(1) Uginilac nasilja u porodici u smislu ovog zakona je &lan porodice ili domacinstva,
koji vr8i ili je vrSio radnje nasilia navedene u &lanu 8. stav (1) i €lana 9. ovog
zakona.

(2) Uginilac nasilja prema Zenama u smislu ovog zakona je svaka osoba koja vrsi ili je
vrsila radnje nasilja navedene u &lanu 8. stav (2) i &lana 9. ovog zakona.

Clan 13.
(Subjekti zastite)

(1) Zastitu, pomo¢ i podrsku Zrtvama nasilja duzni su pruziti nadlezni organi: policijski
organi, tuzZilastva, sudovi, organi starateljstva, zdravstvene i obrazovne ustanove,
zavodi za besplatnu pravnu pomo¢ i druge javne ustanove (u daljem tekstu:
subjekti zastite).

(2) Zastitu, pomo¢ i podr8ku Zrtvama nasilia pruzaju i specijalizirane neviadine
organizacije iz ¢lana 14. ovog zakona.

(3) Subjekti zastite duzni su postupati u skladu s odredbama ovog zakona i sa duznom
paznjom pruZiti zastitu, podrsku i pomo¢ Zrtvama nasilja i sprijeéiti ponavljanje
nasilja bez obzira na to da li je protiv u¢inioca pokrenut kriviéni postupak.

(4) Zrtve nasilia imaju pravo na pristup svim subjektima zastite i oslobodene su
placanja svih tro8kova postupka pred tim subjektima.

Clan 14.
(Specijalizirane usluge podrske)

(1) Specijalizirane usluge podrke obuhvataju usluge struéne podrike i savjetovanja,
te usluge institucionalnog socijalnog zbrinjavanja i socijalne podrske koje imaju za
cilj zastitu i prevenciju od nasilja.

(2) Specijalizirane usluge podrske mogu pruzati javne ustanove, udruzenija, fondacije,
vjerske zajednice, te druge pravne osobe koje ispunjavaju minimalne standarde iz
¢lana 61. ovog zakona.



ll. POSTUPAK OSTVARIVANJA ZASTITE ZRTAVA NASILJA U PORODICI |
NASILJA PREMA ZENAMA

Clan 15.
(Prava zrtava nasilja)

Zrtva nasilja ima sljededa prava:

a) pravo na pristup sluZbama za podrsku Zrtvama nasilja,

b) pravo na besplatnu medicinsku pomo¢, onoliko dugo koliko je potrebno,

¢) pravo na djelotvornu psiholo$ku i drugu struénu pomo¢ i podriku tijela, organizacije
ili ustanove za pomo¢ Zrtvama nasilja,

¢) pravo na zastitu od zastrasivanja i osvete,

¢) pravo na zastitu dostojanstva tokom ispitivanja Zrtve kao svjedoka,

d) pravo na pratnju osobe od povjerenja pri preduzimanju svih radnji u kojima
sudjeluje,

dz) pravo na punomocnika,

d) pravo na pratnju personalnog asistenta ukoliko je Zrtva nasilja osoba s invaliditetom
koja koristi usluge personalnog asistenta,

e) pravo da, bez nepotrebnog odgadanja, bude obavijedtena o ukidanju zadrzavanja
ili bijegu ucinioca nasilja, te izricanju, produzenju, zamjeni, te prestanku zastitnih
mjera koje su odredene radi njene zastite ili otpustanju osudenika s izdrzavanja
kazne zatvora,

f) pravo da bude obavijeStena o preduzetim radnjama povodom prijave nasilja i o
ishodu postupka,

g) pravo da bude ispitana bez neopravdane odgode nakon podno$enja prijave, i po
zahtjevu od strane osobe istog spola,

h) pravo na izbjegavanje kontakta s u¢iniocem nasilja prije i tokom postupka, osim ako
sudski postupak zahtijeva takav kontakt,

i) pravo na socijalno stanovanje u skladu s propisima o stambenoj politici,

j) pravo na privremeni smjestaj u sigurnu kuéu,

k) pravo na policijsku zastitu i osiguranje, u svrhu neometanog uzimanja osobnih stvari
prilikom napustanja zajednickog domaginstva,

l) pravo na besplatnu pravnu pomog¢,

lj) pravo na tajnost podataka na osnovu kojih se moze otkriti identitet Zrtve nasilja ili
identitet €lana njene porodice.

Clan 16.
(Informiranje Zrtve nasilja)

Subjekti zastite duzni su u prvom kontaktu sa Zrtvom nasilja obavijestiti Zrtvu na jeziku
koji razumije i njoj razumljiv nacin, o svim pravima i mjerama zastite i uslugama koje
ima u skladu s ovim zakonom i drugim propisima, kao i o ustanovama, organima i

pravnim osobama koje pruZaju specijalizirane usluge podrske iz &lana 14. ovog
zakona.

Clan 17.
(Pravo na besplatnu pravnu pomog)

(1) Zrtva nasilja u postupcima ostvarivanja svojih prava i zastite od nasilja, ima pravo
na besplatnu pravnu pomo¢.

(2) Besplatna pravna pomoc¢ osigurava se Zrtvi nasilja s ciliem olak$anog pristupa
pravima iz oblasti zdravstvene, socijalne i materijalne zastite i zbrinjavanja i
ostvarivanja prava na naknadu materijalne i nematerijalne $tete, te sudjelovanja u
kriviénim postupcima u kojima se pojavljuje u svojstvu Zrtve nasilja, odnosno
ostecenog.



(3) Pravo na besplatnu pravnu pomo¢ Zrtvi nasilja koja je zbrinuta u sigurnu kucu
osiguravaju institucije za besplatnu pravnu pomoé¢ i pravne osobe koje pruzaju
specijalizirane usluge podrske iz ¢lana 14. ovog zakona.

Clan 18.
(Osoba od povjerenja)

(1) Zrtva nasilja moze izabrati, prije ili tokom postupka, osobu od povjerenja koja ¢e
biti prisutna tokom postupka ili radnji u vezi sa zastitom od nasilja.

(2) Osoba od povjerenja moze biti bilo koja punoljetna osoba osim uginioca nasilja.

(3) Nadlezni organi su obavezni omoguditi prisustvo osobe od povjerenja u svim
postupcima i radnjama u koje je ukljuéena Zrtva nasilja, u skladu s propisima
kojima je uredena nadleZnost tih organa.

Clan 19.
(Hitnost postupka i obaveza postupanja subjekata zastite)

(1) Subjekti zastite duzni su osigurati hitno rjeSavanje predmeta nasilja, vodeéi raduna
da su interes i dobrobit Zrtve prioritet u tim postupcima, a narogito ako je Zrtva
dijete, osoba starija od 65 godina, osoba s invaliditetom i osoba pod starateljstvom.

(2) U slu€ajevima nasilja subjekti zastite duZni su medusobno saradivati, saradivati i
sa drugim nadleZnim vladinim tijelima i organima i nevladinim organizacijama u
najboljem interesu Zrtve, kao i razmjenjivati potrebne podatke i informacije.

Clan 20.
(Obaveza prijave nasilja i saradnja)

(1) Zaposleni u subjektima zastite, obrazovnim, socijalnim i zdravstvenim ustanovama
duzni su odmah prijaviti policijskom organu ili tuzilatvu djelo nasilja o kojem su
obavijesteni ili o kojem saznaju na drugi naéin.

(2) Svako ima pravo prijaviti izvr$enje nasilja.

(3) Svako je duzZan prijaviti krivicno djelo kojim se vrsi ili je izvreno nasilie kada
neprijavljivanje krivicnog djela predstavlja kriviéno djelo ili ukoliko je Zrtva nasilja
dijete.

(4) Nakon prijema prijave da je ucinjeno nasilje, organ kome je podnesena prijava
duzan je bez odlaganja o tome obavijestiti organ starateljstva, koji ¢e odmah pruZiti
socijalnu zastitu i psihosocijalnu pomo¢ Zrtvi, preduzeti druge mjere iz svoje
nadleznosti, te o tome saciniti sluzbeni izvjestaj kojeg bez odlaganja dostavlja
nadleZznom policijskom organu.

(5) Zdravstvena ustanova obavit ¢e besplatan ljekarski pregled radi utvrdivanja i
evidentiranja postojanja povreda fizickog ili psihickog integriteta i pruZiti Zrtvi
nasilja potrebnu ljekarsku pomoc.

(6) O izvrS8enom nasilju nadlezni policijski organ odmah obavjestava i nadlezno
tuzilastvo i, uz izvjestaj, dostavlja prikupljene dokaze i procjenu rizika.

(7) Policijski organ duZan je o procjeni rizika bez odlaganja obavijestiti organ
starateljstva.

(8) Nadlezni tuZilac, u pisanoj formi, obavjestava nadleZni policijski organ, Zrtvu nasilja
i organ starateljstva o podizanju optuZnice protiv osumnjiéene osobe, o
neprovodenju istrage ili obustavi istrage, kao i o razlozima za neprovodenije i
obustavu istrage.

(9) Na zahtjev organa starateljstva ili na zahtjev policijskog organa ili na zahtjev Zrtve,
sigurne kuce duzne su osigurati smjestaj Zrtvi nasilja.

(10) Ako neprijavljivanje nasilja ne predstavlja kriviéno djelo propisano Kriviénim
zakonom Federacije Bosne i Hercegovine (,Sluzbene novine Federacije BiH*
br. 36/03, 21/04, 69/04, 18/05, 42/10, 42/11, 59/14, 76/14, 46/16, 75/17 i 31/23),



osoba koja ne izvrSi obavezu prijavijivanja radnji nasilja iz ¢lana 8. st. (1) i (2) i

Clana 9. ovog zakona ¢ini prekr$aj, osim u slu¢aju kada nasilie u porodici prijavi
Zrtva nasilja.

Clan 21.
(Procjena rizika)

(1) U odnosu na svaku prijavu nasilja nadlezni policijski organ u saradnji sa subjektima
zastite mora izvrsiti procjenu rizika za sve Zrtve nasilja, narocito rizika od smrtnosti,
ozbiljnosti situacije i rizika od ponavljanja nasilja s ciliem upravijanja rizikom i
koordiniranog osiguranja zastite i podréke Zrtvama nasilja.

(2) Procjena rizika narogito uzima u obzir Cinjenicu da li uéinioci djela nasilja posjeduju
vatreno oruZje, odnosno imaju pristup vatrenom oruzju te o potrebi njegovog
priviemenog oduzimanja.

(3) Procjena rizika se vr$i na osnovu prikupljenih informacija o tome:

a) da li je ucinilac nasilja ranije ili neposredno prije procjene rizika ucinio nasilje u

porodici ili neki drugi vid nasilja i da li ga je spreman ponoviti,

b) da li u€inilac Zivi sa Zrtvom nasilja,

c) da li je u€inilac prijetio fizickim ozljedivanjem, ubistvom ili samoubistvom,

€) da li je ucinilac mentalno bolestan,

¢) da li u€inilac zloupotrebljava alkohol, psihoaktivne supstance ili pati od nekih oblika

ovisnosti,

d) da li postoji sukob oko starateljstva nad djetetom ili oko naina odrZavanja osobnog

kontakta djeteta i roditelja koji je uéinilac nasilja,

dz) da li je uciniocu izreéena mjera zastite od nasilja, da li je doslo do kréenja mjere,

d) da li Zrtva doZivljava strah i kako ona procjenjuje rizik od ponavijanja nasilja,

e) da li postoji uhodenje Zrtve nasilja,

f) da li je Zrtva nasilja pokrenula ili planira pokrenuti postupak za razvod braka ili

prekinuti zajednicki Zivot s u&iniocem,

g) da li je Zrtva nasilja posebno ugrozena zbog trudnoce, invaliditeta i starosti,

h) druge ¢injenice i okolnosti od znacaja za procjenu rizika.

(4) Procjena rizika vrsi se za djecu, uzimajuci u obzir bilo koju prijetnju upuéenu
direktno njima ili prijetnju koja se odnosi na njihovo razdvajanje od Zrtve nasilja.

(5) Federalni ministar unutra$njih poslova — federalni ministar unutarnjih poslova
donosi podzakonski akt o postupku i nag&inu provodenja procjene rizika u svim
fazama postupka, nakon pribaviienog mislienja kantonalnih ministarstava
unutradnjih poslova.

IV. HITNE MJERE ZASTITE

Clan 22.
(Svrha hitnih mjera zastite)

Svrha hitnih mjera zastite je otklanjanje neposredne opasnosti po fizicki i psihi€ki
integritet Zrtve nasilja i njihove djece i sprecavanje ponavljanja nasilja.

Clan 23.
(Vrste hitnih mjera zastite)

(1) UCiniocu nasilja mogu se izreci sliedece hitne mjere zastite:
a) udaljenje iz stana, kuce ili drugog stambenog prostora i zabrana vraéanja u stan,
kucu ili drugi stambeni prostor,

b) zabrana priblizavanja Zrtvi, a prema potrebi djeci Zrtve i osobama u odnosu na koje
postoji opasnost od vrienja nasilja,



c) zabrana komunikacije, uznemiravanja i uhodenja Zrtve nasilja. o
(2) Hitne mjere zastite odreduju se kada su ispunjeni uvjeti za izricanje zastitnih mjera
propisanih ovim zakonom.

Clan 24.
(Postupak odredivanja i trajanje hitnih mjera zastite)

(1) Kada postoje osnovi sumnje da je ucinjeno nasilje nadlezni policijski organ ¢e, kada
su za to ispunjeni ovim zakonom propisani uvjeti, odmah pismeno narediti hitne
mjere zastite o Cemu je duZan obavijestiti nadleznog tuzioca.

(2) Zahtjev za odredivanje hitnih zastitnih mjera nadleznom policijskom organu mogu
podnijeti i nadleZni tuZilac, Zrtva ili organ starateljstva.

(3) O zahtjevu iz stava (2) ovog &lana nadlezni policijski organ je duzan odluciti u roku
od Sest sati od sata prijema zahtjeva.

(4) NadlezZni policijski organ moze odrediti jednu ili vi§e hitnih mjera zastite.

(5) U naredbi kojom se odreduju hitne mjere zastite unijet ¢e se upozorenje o
posliedicama krsenja hitnih mjera zastite.

(6) Pismenu naredbu kojom se odreduju hitne mjere zastite policijski organ je duzan
uruciti osobi prema kojoj su mjere odredene. Osoba prema kojoj su mijere
odredene, za vrijeme trajanja mjera, ima pravo podnijeti prituzbu nadleznom
tuzilastvu, koji je o prituzbi duZan odlugiti u roku od 12 sati od podno$enja prituzbe.

(7) Hitne mjere zastite na osnovu naredbe policijskog organa stupaju na snagu odmah
i mogu trajati najduZe 48 sati.

(8) Nadlezni policijski organ o naredbi kojom su odredene hitne mjere zastite bez
odgadanja obavjestava Zrtvu nasilja i organ starateljstva.

V. ZASTITNE MJERE

Clan 25.
(Svrha zastitnih mjera)

Svrha zastitnih mjera je otklanjanje opasnosti po fizi€ki i psihicki integritet Zrtve nasilja
i spreCavanje ponavljanja nasilja otklanjanjem stanja i uvjeta koji mogu uticati ili
poticajno djelovati da u&inilac ponovno izvri radnje nasilja.

Clan 26.
(Vrste zastitnih mjera)

Kada postoje osnovi sumnje da je uéinjeno djelo nasilja, uiniocu nasilja mogu se izreéi

sliedece zastitne mjere:

a) udaljenje iz stana, kuce ili drugog stambenog prostora i zabrana vra¢anja u stan,
kucu ili drugi stambeni prostor,

b) zabrana priblizavanja Zrtvi nasilja i prema potrebi djeci Zrtve,

¢) zabrana komunikacije, uznemiravanja i uhodenja Zrtve nasilja,

d) obavezan psihosocijalni tretman,

€) obavezno lijeenje od ovisnosti,

f) privremeno liSenje slobode i zadrZavanje.

Clan 27.
(Udaljenje iz stana, kuée ili drugog stambenog prostora)

(1) Zastitna mjera udaljenje iz stana, kuce ili drugog stambenog prostora i zabrana
vracanja u stan, kucu ili drugi stambeni prostor moze se izreéi osobi koja je ucinila
nasilje prema osobi s kojim Zivi u stanu, kuéi ili drugom stambenom prostoru, ako



nadleZni sud ocijeni da postoji opasnost da bi bez provodenja ove mijere uéinilac
nasilja mogao ponovo uciniti radnje nasilja. B

(2) Osoba kojoj je izreena mjera iz stava (1) ovog &lana duZna je odmah napustiti
stan, kucu ili drugi stambeni prostor, prema potrebi, uz prisutnost policijskog
sluzbenika.

(3) Mijera iz stava (1) ovog ¢lana odreduje se u trajanju koje ne moze biti kraée od
jednog mjeseca niti duze od tri godine.

(4) Nadzor nad izvrSavanjem zastitne mjere udaljenja iz stana, kuée ili drugog
stambenog prostora moZe se vrsiti putem elektronskog nadzora kretanja.

(5) Podzakonski akt o na&inu vr8enja nadzora iz stava (4) ovog €lana donosi federalni
ministar pravde.

(6) Podzakonski akt o naginu provedbe mijere iz stava (1) ovog ¢lana donosi federalni
ministar unutradnjih poslova — federalni ministar unutarnjih poslova, uz saglasnost
federalnog ministra pravde.

Clan 28.
(Zabrana priblizavanja Zrtvi nasilja)

(1) Zastitna mjera zabrana priblizavanja Zrtvi nasilja moZe se izre¢i u€iniocu nasilja
ako postoji opasnost da bi ponovo mogao izvrsiti nasilje ili ako bi prisutnost
uCinioca nasilja u blizini Zrtve stvaralo Zrtvi visok stepen duSevne patnje koja
onemogucava normalne aktivnosti Zrtve.

(2) U rjeSenju kojim sud izrice zastitnu mjeru zabrane priblizavanja Zrtvi nasilja,
nadleZni sud ¢e odrediti mjesta ili podrucja i udaljenost na kojoj se uéinilac nasilja
ne smije pribliZiti Zrtvi nasilja.

(3) Mijera iz stava (1) ovog &lana odreduje se u trajanju koje ne moze biti kraée od
jednog mjeseca niti duZe od tri godine.

(4) Nadzor nad izvrSavanjem zastitne mjere zabrane pribliZavanja Zrtvi nasilia moze
se vrsiti putem elektronskog nadzora kretanja.

(5) Podzakonski akt o naginu vréenja nadzora iz stava (4) ovog €lana donosi federalni
ministar pravde.

(6) Podzakonski akt o na&inu provedbe mjere iz stava (1) ovog &lana donosi federalni

ministar unutrasnjih poslova — federalni ministar unutarnjih poslova, uz saglasnost
federalnog ministra pravde.

Clan 29.
(Zabrana komunikacije, uznemiravanja i uhodenja Zrtve nasilja)

(1) Zastitna mjera zabrane komunikacije, uznemiravanja i uhodenja osobe izloZzene
nasiliu moZe se izre¢i uginiocu nasilja koji uznemirava ili uhodi Zrtvu nasilja, a
postoji opasnost da se takvo ponasa nje ponovi.

(2) Mijera iz stava (1) ovog &lana odreduje se u trajanju koje ne moze biti kraée od
jednog mjeseca niti duZe od tri godine.

(3) Podzakonski akt o naginu provedbe mjere iz stava (1) ovog ¢&lana donosi federalni

ministar unutrasnjih poslova — federalni ministar unutarnjih poslova, uz saglasnost
federalnog ministra pravde.

Clan 30.
(Obavezan psihosocijalni tretman)

(1) Zastitna mjera obaveznog psihosocijalnog tretmana moze se izreéi u&iniocu nasilja
radi otklanjanja uzroka njegovog nasilniCkog ponasanja i preodgoja, odnosno u cilju
smanjivanja i otklanjanja opasnosti ponavljanja ucinjenog nasilja.



(2) Mijera iz stava (1) ovog ¢lana moze trajati do prestanka razloga zbog kojeg je
odredena i ne moze biti duza od tri godine.
(3) Podzakonski akt o nainu i mjestu provodenja mjere iz stava (1) ovog &lana donosi

federalni ministar rada i socijalne politke, uz saglasnost federalnog ministra
zdravstva.

Clan 31.
(Obavezno lije¢enje od ovisnosti)

(1) Zastitnu mjeru obaveznog lije¢enja od ovisnosti nadlezni sud izreéi ¢e uginiocu
nasilja koji je nasilje u€inio pod uticajem ovisnosti od alkohola, opojnih droga ili
drugih psihoaktivnih supstanci, ako postoji opasnost da zbog te ovisnosti ponovno
izvrSi nasilje.

(2) Mijera iz stava (1) ovog ¢€lana odreduje se u trajanju koje je potrebno za lijegenije,
ali ne mozZe trajati duze od tri godine.

(3) Podzakonski akt o naginu i mjestu provodenja mjere iz stava (1) ovog &lana donosi
federalni ministar zdravstva.

Clan 32.
(Privremeno liSenje slobode i zadrzavanje)

(1) Policijska uprava duzna je za svaki prijavljeni sluéaj nasilja izaéi na lice mjesta
odmah po primljenoj prijavi.

(2) Policijska uprava moZe osobu za koju postoje osnove sumnje da je uéinila nasilje,
privremeno liSiti slobode i zadrzati je ako su ispunjeni uvjeti iz &lana 153. Zakona
0 krivicnom postupku Federacije Bosne i Hercegovine (,Sluzbene novine
Federacije BiH", br. 35/03, 37/03 - ispr., 56/03, 78/04, 28/05, 55/06, 27/07, 53/07,
9/09, 12/10, 8/13, 59/14 i 74/20, u daljem tekstu: ZKP).

Clan 33.
(Podnos$enje zahtjeva za izricanje zastitnih mjera)

(1) Zahtjev za izricanje zastitne mjere iz &lana 26. taé. a) do e) ovog zakona
nadleznom sudu podnosi nadleZni policijski organ.

(2) Zahtjev iz stava (1) ovog &lana mogu podnijeti i tuZiladtvo, organ starateljstva ili
Zrtva nasilja.

Clan 34.
(Rokovi za podnosenje zahtjeva)

(1) Nadlezni policijski organ je obavezan za svaki prijavijeni slugaj nasilja iza¢i na lice
mjesta, odmah izvrSiti procjenu rizika za Zrtve i djecu, i uvijek kada je to neophodno
radi zatite Zrtve i kada su ispunjeni ovim zakonom propisani uvjeti podnijeti
zahtjev za izricanje zastitne mjere nadleznom sudu odmah, odnosno najkasnije u
roku od 12 sati od saznanja za radnje nasilja iz ¢lana 8. st. (1) i (2) i &lana 9. ovog
zakona.

(2) O podnesenom zahtjevu za izricanje zastitne mjere nadleZni policijski organ duzan
je odmah obavijestiti nadleznog tuZioca.

(3) Ako je zahtjev iz stava (1) ovog €lana podnesen po isteku roka od 12 sati, sud je
duzan razmotriti takav zahtjev.

(4) Uz zahtjev iz stava (1) ovog ¢Elana prilazu se prikuplieni dokazi i izvod iz kaznene,
prekrajne i sve druge sluZzbene evidencije.



Clan 35.
(Nadleznost za odlucivanje o zahtjevu za izricanje zastitnih mjera)

(1) Za izricanje zastitnih mjera nadleZan je opéinski sud na Cijem podruju Zrtva nasilja
ima prebivaliste ili boraviste.
(2) O zahtjevu za izricanje zastitnih mjera odluéuje sudija pojedinac.
(3) Na izuzece sudije shodno se primjenjuju odredbe o izuzeéu sadrzane u &l. 39.,40.,
41.,42.,43.144. ZKP.

Clan 36.
(Obavezni elementi zahtjeva za izricanje zastitne mjere)

Obavezni elementi zahtjeva za izricanje zastitne mjere su: naziv organa koji podnosi
zahtjev, broj protokola, mjesto i datum, naziv suda kojem se podnosi zahtjev, zakonski
osnov za podnosenje zahtjeva, osobni podaci o nasilnoj osobi za koju se zahtijeva
izricanje zastitne mjere, naziv jedne ili vige zastitnih mjera Cije se izricanje zahtijeva od
suda, radnje nasilja iz &lana 8. st. (1) i (2) i ¢lana 9. ovog zakona za koje postoje
osnove sumnje da ih je nasilna osoba uginila, ime i prezime Zrtve ili Zrtava i odnos s
nasilnom osobom, obrazlozenje, potpis ovlastene sluZbene osobe i prilozi uz zahtjev.

Clan 37.
(Odbacivanje zahtjeva)

(1) Sud ¢e rje$enjem odbaciti zahtjev za izricanje zastitne mjere kada zahtjev nije
podnesen od ovladtenog organa ili osobe.

(2) Ukoliko zahtjev za izricanje zastitne mjere ne sadrZi sve $to je potrebno da bi se
po njemu moglo postupiti, sud ée ga vratiti podnosiocu s uputom da u roku koji sud
odredi dopuni zahtjev u skladu s odredbama ovog zakona i da ¢e u sluéaju da se
ne postupi u skladu sa nalogom suda, zahtjev odbaciti.

Clan 38.
(Izricanje zastitnih mjera)

(1) Prilikom izricanja zastitnih mjera iz ovog zakona sud ¢e voditi raguna o svrsi, teZini,
trajanju izre¢ene mijere i njenoj efikasnosti.

(2) Nadlezni sud moze uginiocu nasilja izre¢i jednu ili vi$e zastitnih mjera, kada ocijeni
da je to opravdano i da postoje uvjeti za njihovo izricanje propisani ovim zakonom.

(3) Nadlezni sud moze zahtijevati od centra za socijalni rad da mu pruzi pomoé¢ u
pribavljanju potrebnih dokaza, odnosno da dostavi svoje misljenje o svrsishodnosti
trazene zastitne mjere.

Clan 39.
(Rokovi i naéin izricanja zastitne mjere)

(1) Nadlezni sud duZan je u roku od 24 sata od priiema zahtjeva za izricanje zastitne
mjere iz lana 26. ta¢. a) do c) ovog zakona odluciti o zahtjevu i donijeti rieSenje.

(2) Nadlezni sud duZan je u roku od sedam dana od prijema zahtjeva za izricanje
zastitnih mjera iz ¢lana 26. tag.) d) i e) ovog zakona osigurati mislienje vjestaka,
ukoliko je neophodno, te odlugiti o zahtjevu i donijeti rjesenje.

(3) U slucaju kada je zahtjev za izricanje zastitnih mjera podnijela zrtva nasilja, sud je
ovlasten traziti izja$njenje od organa starateljstva, policijskog organa i tuzilagtva o
okolnostima znaéajnim za odluku.



